
Sermon  

Kxf. Dr. Numlaajtsheb Yaaj 

 

“Peetekos” 

 

The Day of Pentecost 

Our Savior Lutheran Church – Lansing, MI 

5-19-2024 

 

Thov txoj koobhmoov txojkev hlub thiab txojkev haumxeeb pub rau sawvdaws los ntawm Vajtswv uas yog peb 

Leejtxiv uas yog peb tus Cawmseej Tswv Yexus Khetos. Asmees. 
 

Tes Haujlwm 2:1-4, “When the day of Pentecost came, they were all together in one place.  Suddenly a sound 

like the blowing of a violent wind came from heaven and filled the whole house where they were sitting.  They 

saw what seemed to be tongues of fire that separated and came to rest on each of them.  All of them were filled 

with the Holy Spirit and began to speak in other tongues as the Spirit enabled them – Thaum txog hnub 

Peetekos, cov ntseeg sawvdaws tuaj nyob ua ke rau hauv ib lub tsev. Ua ciav txawm muaj ib lub suab nrov nroo 

ntws saum ntuj los ib yam li ib nthwv cua hlob hlob los rau hauv lub tsev uas sawvdaws tabtom nyob ua ke. 

Lawv pom ib yam zoo li tus nplaim taws los faib pes rhe liab pes vog mus rau lawv txhuatus. Vajntsujplig 

Dawbhuv los kav tagnrho lawv txhuatus lub siab, ces lawv txawm hais tau lwm yam lus raws li Vajntsujplig 

kom lawv hais.” (NIV) ‘Nov yog Vajtswv txojlus.’ (Cross-reference – Khiavdim 12:1, 15; 23:15, Nkauj Qhuas 

Vajtswv 125:3, Mathais 4:21; 14:1, 3, 6; 14:20, Malakaus 10:39; 14:1, Yauhas 19:23, Tes Haujlwm 11:30; 

12:1-5; 20:6; 25:9. 

 

Illustration  “Eruption” (Show Mt. Helen eruption) 

 

 

 

 

 

 

 

 

 

44 xyoo tas los thaum 5 hli ntuj Hnub 18 xyoo 1980, “Mount St. Helen – lub roob Mount St. Helen” tau tawg. 

Mt. St. Helen yog ib lub “volcano – roob luavtaws” nyob rau lub state of Washington. Raws li cov Geologist 

qhia rau peb paub tias, thaum uas lub “volcano – roob luavtaws” no tawg nws tej pas ncog siab li “12 miles = 

19.31 Kilosmev” rau saum ntuj. Cov “shock – qeeg” muaj zog li “600 miles per hours = 965.606 kilosmev tuaj 

ib teev.” Qhov uas lub roob tawg no ua rau tej ntoos, tej vajtsev, thiab txhuayam uas nyob ncaj kev thiab ze 

ntawd puas tag. Tej pas plauvtshauv dub nces nto ntuj ua rau cheebtsam ntawd cia li tsau nti ib yam li thaum 

hmo ntuj lawm. Tej pas ntawd thaiv hlo thiab roos kiag lub hnub ua rau cheebtsam ntawd tsaunti. Raws li cov 

“scientist – tibneeg tshawb fawb” thiab sojntsuam thaum lub roob no tawg, nws muaj ceem dua li lub “atomic 

bombs – lub nplaum.” (Show bulldozer trucks) 

 

Thaum lub volcano no tawg cov tibneeg nyob ibncig ntawd ntseeg tsis tau tias 

nws yuav muaj zog tag npaum li. Muaj ib tus pojniam xav paub txog tias ua li cas 

tej “government – nomtswv” tsis mus tithaiv kom lub roob no tsis txhob tawg. 

Nws haistias “Lawv twb paub tias lub volcano no twb yuav tawg, ua li cas lawv 

tsis coj tej tsheb nraus kev mus muab lub roob ntawd nraus kiag povtseg kom nws 

tsis txhob tawg.” Qhovtseeb tiag tus pojniam no twb tsis paub tias lub roob no 

muaj zog npaum li cas. Txawm cov nomtswv yuav coj tej tsheb nraus kev mus  

nraus los yeej yuav pab tsis tau dabtsi li. Yeej tsis muaj ib yam dabtsi yuav los txwv tau thaum lub roob 

yuav tawg ces nws yeej tawg tau.  

 

I. Vajtswv txojlus ntawm Tsabntawv Tes haujlwm hnubno qhia rau peb zoo sisthooj li lub roob uas tawg. 

Hnub Peetekos yog “eruption – tawg” los ntawm Vajntsujplig Dawbhuv. (Show disciples at Pentecost) 

 

Peetekos yog hnub Vajtswv pub Vajntsujplig Dawbhuv los rau cov 

thwjtim. Lawv txawj hais lwm yam lus, tej yam lus uas lawv hais tau 

ntawd feem ntau lawv yeej tsis paub txog li. Hnub ntawd muaj tsheej phav 

leej hnov txog Txojmoozoo thiab lawv los ntseeg Vajtswv. Hnub ntawd 

txawm cov tsis nyiam cov ntseeg Vajtswv thiab txwv npaum twg los, 

Hnub Peetekos yog los ntawm Vajtswv lub hwjchim lawm, tsis muaj 

leejtwg yuav txwv tau li. Lub sijhawm Peetekos yog lub sijhawm uas 

Vajtswv siv Nws lub hwjchim los mus “eruption – tawg” rau cov tsis tau  

 

hnov Vajtswv Txojmoozoo. Cia peb saib Peetekos yog dabtsi. Peetekos yog ib lub koobtsheej tomqab 

Kevdai Hla Dhau ntawm haivneeg Yudais. Lolus “penta” yog pivtxog tus leb 5. Asmesliskas lub tsev ua 

haujlwm rau cov tubrog hua ua “Pentagon.” Vim lub tsev no muaj tsib ceg. (Show the Pentagon) 

 

Lub tsev no muaj 5 ceg.  Lolus “pente” yog los ntawm haivneeg Kilis uas txhais 

tias 50. Hnub Peetekos yog los tomqab 50 hnub ua kev “Pass Over – Kevcai 

Hladhau.” Cov Jewish yeej ibtxwm ua koobtsheej nco txog Kevcai Hladlhau. 

Vim muaj lub koobtsheej txojkev nco txog li no, thiaj li muaj ntau haivneeg tuaj 

rau Yeluxalees tuaj ua Kevcai Hladlhau. Cov tebchaw tuaj rau Yeluxaless muaj 

xws li: Egypt, Libya, Rome, Mespotomia, Judea, Capadocia, Pontus and Asia 

puav leej tuaj rau lub nroog Yeluxalees. (Show map at Pentecost)  

 

Thaum lub sijhawm no lawv tau hnov Txoj Moo Zoo los ntawm lawv tej lus. 

Vajtswv siv Nws lub hwjchimn los nthuav tawm rau hnub Peetekos. Lukas sau 

ntawm Tes Haujlwm Vs. 3  sau tias, “They saw what seemed to be tongues of fire 

that separated and came to rest on each of them – Lawv pom ib yam zoo li tus 

nplaim taws los faib pes rhe liab pes vog mus rau lawv txhua tus.” 

(Show flame at Pentecost) 

 

Nyob Vajluskub Qub Vajtswv siv Nws lub hwjchim los faib pes rhe tus 

Dej Hiavtxwv Liab thiab ua lub zos Jericho tej phaab zeb thaiv lub nroog 

ntawd pob ntsoog qeeg. Yexus siv Nws lub hwjchim los mus muab mov 

rau 5000 phav leej noj, nws mus saum nplaim dej, kho cov muaj mob, ua 

tus digmuag rov pom kev thiab tsa tus tuag sawv rov los muajsia. Nws pub 

hwjchim rau cov thwjtim mus tshajtawm Txoj Moo Zoo. Nws pub Petus 

tsa tus tuag tes tuag taw sawv rov los mus taus kev thiab tsa tus ntxhais ua 

tuag lawm rov los muaj sia nyob. Nws pub tus thwjtim Paulus coj  

 

Txojmoozoo mus rau lwm haivneeg. Peetekos yog Vajtswv siv nws lub hwjchim txawm leejtwg yuav 

txwv los yeej txwv tsis tau. (Show Acts 2:24) 

 

II. Peetekos tsis yog tej txujci tshwm xwb tiamsis nws yog Vajtswv Txojlus ntawm Tswv Yexus Khetos.  

 

Ntawm phau ntawv Tes Haujlwm, Petus hais rau cov tibneeg uas tuaj koom uake 

coob coob ntawd tias, “But God raised him from the dead, freeing him from the 

agony of death, because it was impossible for death to keep its hold on him –  

Tiamsis Vajtswv twb tsa Yexus sawv hauv qhovtuag rov qab los lawm, tso nws dim ntawm txojkev tuag, 

vim txoj kev tuag tsis muaj peev xwm tuav tau nws.” (Tes Haujlwm 2:24). (Show 3,000 baptize) 

 

Petus qhia tias lawv yog cov thwjtim uas tau ua timkhawv pom tej 

no huv tibsi. Thaum Petus hais li no tag, ua rau cov tibneeg ntawd 

nyuajsiab kawg li. Hnub ntawd muaj li 3,000 leej los ntseeg thiab 

ua kevcai ntxuav. Tej txujci no nrov mus thoob plaws Loos 

tebchaws. Txawm tej nomtswv yuav txwv kom tibneeg tsis txhob 

ntseeg Vajtswv los lawv yeej txwv tsis tau li. 

(Show Emperor Diocletian) 

 

Tus Emperor Diocletian tswj xyoo 284-305.  Nws tau muab cov Christians 

tsimtxom thiab tua tuag coob heev. Nws khavtheeb tias nws yog tus kovyeej cov 

ntseeg lawm. Nws txawm ua ib tus pethuam qhia txog nws tus kheej thiab sau rau 

ntawm tus pethuam ntawd tias: “For having exterminated the name of Christian 

from the earth – Muab txhua tus ntseeg Yexus Khetos tua povtseg tarho hauv 

ntiajteb no lawm.” (Show Emperor Constantine) 

 

 Tiamsis Emperor Diocletian tsis paub tias tus Emperor tomqab nws yog Emperor 

Constantine. Thaum Emperor Constantine los ua vajntxwv rau Loos nws sau tsab 

ntawv “Edict of Toleration,” tsab ntawv no tsocai rau txhua tus ntseeg Yexus 

Khetos muaj cai hawm Vajtswv raws li lawv lub siab nyiam. Tsis tas li ntawd 

xwb, tus Emperor Constantine yog ib tus ntseeg Vajtswv thiab. Tshaj li 250 xyoo 

nomtswv Loos yeej txwv tsis pub kom Txojmoozoo muaj zog nthuav mus tau rau 

lwm qhovchaw li. Tiamsis txawm lawv yuav txwv npaum li cas los yeej txwv tsis 

tau Vajtswv lub hwjchim. (Show Jeremiah 23:29) 

 

Vajtswv Txojlus yeej muaj hwjchim heev rau thaum Peetekos. Yelemis sau 

haistias “Is not my word like fire,” declares the Lord, “and like a hammer that 

breaks a rock in pieces – “Puas yog kuv txojlus zoo li hluavtaws.” tus Tswv hais li 

ntawd, “thiab Kuv Txojlus zoo li rab rauj uas tsoo pobzeb tawg mosnyoos.” 

(Yelemis 23:29). Vajtswv Txojlus tsis yog lam tau lam hais vim Vajtswv lub 

hwjchim tsis yog rau tibneeg ntiajteb txojkev txawj kev ntse tiamsis yog txojkev 

los ntawm Vajtswv lub hwjchim los. Vajtswv lub hwjchim tseem niajhnub 

tshwsim rau tibneeg ntiajteb. (Show the Holy Spirit) 

 

Peetekos yog tshwm los rau ntawm Txojmoozoo. Vajtswv lub hwjchim los roog 

tibneeg thaum tibneeg qaugzog, tsis kajsiab los ntawm lawv tej kev txhaum. Cov 

thwjtim rau siab ntso qhia Vajtswv Txojlus txawm lawv yuav raug ntaus thiab 

mag kaws los lawv tsis tso Txojmoozoo tseg. Peetekos yog Vajtswv pub 

Vajntsujplig Dawbhuv rau cov thwjtim. Niajhnub nimno los Vajtswv tseem pub 

Vajntsujpig Dawbhuv rau peb ua tau Nws tes dejnum. Txawm peb yuav qaugzog, 

los Nws lub hwjchim yuav txhawb peb zog kom peb ua tau nws tes dejnum. 

 

III. Cov kwvtij hlub thiab movtshua. Dabntxwgnyoog tseem niajhnub tawmtsam Vajtswv tes dejnum txhua 

hnub txhua hmo. (Show Pentecost) 

 

Thaum lub ntiajteb no muaj los dab yeej ua txhua yam kom lub ntiajteb no swb 

rau dab. Thaum Peteekos, ib cov tibneeg coob coob haistias “They have had too 

much wine – Cov tibneeg ntawd haus cawv ntau heev lawm!”  

(Tes Haujlwm 2:13). Cov ntseeg nyob rau tiam tamsim no los yeej tseem muaj cov tibneeg niajhnub los 

mus thuam thiab ua txhua yam txiav txoj hauvkev kom Vajtswv Txojmoozoo nthuav mus tsis txhob tau 

rau lwm tus. (Show Psalms 145:13) 

 

Ntau tiam los, muaj ib lub tuamtsev hu uas “Church of John the Baptist – 

Yauhas tus muab tibneeg ua kevcai ntxuav lub Tuamtsev.” Thaum cov 

Muslim tuaj txeeb tau lub nroog ntawd rau thaum “7th century – 7 puas 

xyoo,” lawv muab lub tuamtsev no “paint - pleev xim” tagnrho kom tsis 

txhob muaj ib yam dabtsi hais txog cov ntseeg lub npe li lawm. Tiamsis 

tau ntev xyoo tomqab, cov xim ntawd pib ntis zujzus. Thaum cov xim 

ntawd ntis tag, tibneeg mam li pom cov ntawv sau rau ntawm lub tuamtsev 

ntawd tias, “Your kingdom, is an everlasting kingdom, and your dominion  

 

is from generation to generation… – Koj lub tebchaws, yog lub tebchaws uas muaj nyob mus ibtxhis, 

thiab Koj txojkev kav ib tiam dhau ib tiam…” (Nkauj Qhuas Vajtswv 145:13).  

(Show gate of hell will not prevail) 

 

Yexus coglus tias lub roojvag ntawm ntuj tawg teb yuav kov tsis yeej Vajtswv 

pawgntseeg. Txawm yuav muab ua puamtsuaj, muab ua pob, muab rhuav tshem, 

los Vajtswv Txojlus tseem nyob khov kho mus tsis paub kawg. Vim li no Vajtswv 

lub hwjchim tshwm rau thaum Peetekos, los nimno nws tseem niajhnub tshwm 

rau tibneeg ntiajteb. (Show pictures) 

 

 

 

 

 

 

 

 

 

 

Txawm yuav muaj av qeeg, cuadaj, cuadub, losyog tej roob tej hav nphau pob tawg tas uas peb yuav 

txwv tsis tau. Txawm tej xwmtxheej li no yuav tshwm rau lub sijhawm twg los peb paub tseeb tias 

Vajtswv Txojlus los ntawm Vajntsujplig Dawbhuv lub hwjchim yuav pab kom peb kovyeej tej 

xwmtxheej no. Vim Vajtswv xub pib ntawm Peetekos los niajhnub nimno los yeej tsis muaj leejtwg 

yuav txwv tau Vajtswv lub hwjchim uas yog Vajtswv Txojlus.  Nws yog tus thaum pib thiab thaum 

xaus. Nws yog lub hauvpaus thiab yog lub ntsi. Cia peb cia siab rau Vajntsujplig Dawbhuv coj peb txoj 

hauvkev kom peb sawv khov kho rau ntawm Vajtswv. Peb yeej ua tau vim Yexus Khetos coglus tias 

Nws yuav nrog peb nyob mus txog lub ntiajteb no kawg. 

 

Thov kom Vajtswv Txojlus pub rau peb sawvdaws totaub thiab tau nyob kajsiab lug rau ntawm Tswv 

Yexus Khetos lub npe. Peb txhuatus uas yog Vajtswv cov menyuam peb sawvdaws hais: Asmees. 

 

 


